
Abstrakt 

Marketingu në ndërmarrjet ndërtimore krahas zhvillimit të teknologjisë sidomos në dekadat e fundit, po 

pëson ndryshime në mënyrë rrënjësore, respektivisht një zhvillim të hovshëm. Kjo ka ndikuar për shkak se 

numri i popullsisë në Kosovë si shfrytëzues të internetit është në rritje e sipër, me çka kanë ndryshuar 

strukturën e biznesit, duke aplikuar metodën e kalimit nga marketingu tradicional në atë dixhital – dhe 

zotërimi i artit të tij, me çka është një parakusht i çdo ndërmarrjeje ose individi që planifikon të konkurrojnë 

në vitet në vijim. Përdorimi i mediave dixhitale, të të dhënave dhe teknologjisë se avancuar, për të 

mbështetur aktivitetin e  marketingut digjital e posaçërisht marketingut të internetit, me anë të cilit 

dëshirojmë dhe synojmë, rritje të plasimit të produketeve apo shërbimeve në tregje të vendit e të huaja, 

rritje të numrit të konsumatorëve, rritje të shitjeve, rritje të fitimit, e të gjitha do të arrihen me metodën e 

avansimit duke implementuar përvojat dhe aftësitë e personelit profesional të kësaj lëmie.                       

 

Fjalët kyqe: Marketingu, digjitalizimi, marketingu i internetit, mediat sociale, plan i marketingut digjital, 

strategji e marketingut digjital 

HYRJA 

 

Me zhvillimin e teknologjisë sidomos në dekadat e fundit, bota e mediave dixhitale po 

ndryshon  me një shpejtësi të madhe. Teknologjitë me zhvillim të hovshëm dhe mënyra se si 

njerëzit po i përdorin ato, po transformon jo vetëm mënyrën se si i qasen informacionit 

konsumatorët, por si po bashkëveprojnë dhe komunikojnë me miqtë dhe kolegët e tyre në nivel 

global. Gjithashtu ka ndryshuar mënyra e zgjedhjes dhe blerjes së produkteve si dhe shërbimeve. 

Njerëzit po përqafojnë teknologjinë dixhitale për të komunikuar, në atë mënyrë që do të ishte e 

paimagjinueshme vetëm pak vite më parë.  

Njerëzit e zakonshëm po integrohen në teknologjitë dixhitale pa problem duke mos ndikuar 

në përditshmërinë e tyre. Nga azhurnimet me SMS në ekipet  e tyre të preferuara sportive, në një 

video thirrje falas me të afërmit në anën tjetër të globit, për lojërat bashkëpunuese në internet  dhe 

shumë, e shumë më tepër: njerëzit e zakonshëm - klientët - kanë filluar të përdorin median dixhitale 

pa e menduar atë. 

Numri i popullsisë globale, si shfrytëzues të internetit, është në rritje e sipër, për të cilin 

fenomen ka pas ndikim me të madh: videoja,  pasurimi i mediave, qasja më e shpejtë e një numri 

të madhe të njerëzve dhe pjesëmarrja nga rajonet e ndryshme të botës, e që ndryshojnë strukturën 

e biznesit dhe nënkuptojnë se marketingu dixhital  dhe zotërimi i artit të tij , tani është një parakusht 

i çdo ndërmarrjeje ose individi, që planifikon të konkurrojnë në vitet në vijim. Popullsia e Kosovës  

gjithashtu është një përdoruese e madhe e platformave online dhe rrjeteve sociale dhe po ashtu 

duhet përmendur se për shkak të rrethanave (të pasluftës 1999) ka një bum ndërtimesh, veçanërisht 

kryeqyteti. Për këtë arsye edhe ndërmarrjet  ndërtuese, për të përcjellë mesazhin tek klientët e tyre 

janë mjaft aktive me marketigun e tyre në internet e sidomos në Facebook me çka ka ndikuar edhe 

relacioni i kërkesave dhe ofertës së këtij produkti ku ka ndikuar edhe evolucioni i ndërtimit masiv 

të objekteve ndërtimore. 

Duke pasur parasysh këto ndikime atëherë, në këtë punim, do të trajtojmë në veçanti 

përdorimin e mediave dixhitale, të dhënave dhe të  teknologjisë, për të mbështetur aktivitetin e  

marketingut digjital, që me anë të të cilit dëshirojmë rritje të plasimit të produketeve apo 

shërbimeve në tregje të vendit si dhe klientëve të huaj duke bërë  rritjen e numrit të konsumatorëve, 

rritjen e shitjeve, rritjen e fitimit etj.. Me qëllim të konkretizimit të  disa aspekteve të marketingut 

dixhital  që përfshin dhe aplikohet si nëngrupi i tij, numërohet marketingu i internetit, i cili është 

shumë efektiv,  për marketingun e disa organizatave, disa markave dhe disa produkteve. 

 Po ashtu, në vijim, do të trajtohen karakteristikat e mediumit digjital, se si ndërmarrjet të 

arrijnë te konsumatorët gjithnjë e më shumë, duke aplikuar mënyra të reja të komunikimit, që po 

arrijnë të bëjnë edhe duke ngritur vetëdijen e personelit profesionist, për një avancim sa më 

dinamik, me qëllim të kenë qasje sa më të madhe me klientët në përgjithësi, pra duke e vu në rend 

të parë informimin sa më të madh të klientëve potencial dhe të informojë me të dhëna sa më të 

sakta dhe të qarta. Si të planifikojnë aktivitete të marketingut duke marrë parasysh  një strukturë 

katër fazore: a) Analiza e situatës, b) Vendosja e Qëllimeve, c) Strategjia dhe d) Veprimi dhe 

Kontrolli.  

 Gjatë punimit është mundësuar të informohemi për specifikat dhe dallimin e marketingut 

tradicional ndaj marketingut digjital, që mund themi ndër të tjera se marketingu tradicional është 

statik, ndërsa marketingu dixhital është dinamik në natyrë. 

Po ashtu do të trajtohen në pika të shkurta edhe shtatë fazat e hulumtimit të marketingut të 

pasurive të patundshme: Zanafilla e idesë, Përpunimi i idesë, Realizueshmëria, Kontratat, 

Angazhimi , Ndërtimi dhe Përfundimi. Sepse punimi kryesisht do të ketë fokusin kryesor te 

ndërmarrjet ndërtimore, që duhet të jenë evidente se perdorimi i rrjeteve të digjitalizuara, si dhe 

aplikimi i tyre është në rritje gjithnjë e më shumë,  me çka konstatojmë se personat e kualifikuar 

dhe me përvojë, respektivisht  profesionistë në këtë fushë duhet të punësohen sa më shumë, duke 

iu krijuar kushte në avancimin e tyre. 

 

Qëllimi i këtij punimi të masterit 

Meqenëse, kam të përfunduara studimet në ekonomi dhe kam përvojë pune për më shumë 

se një dekadë në organizatat ndërkombëtare si dhe në sektorin privat, mendoj se përmes këtij 

punimi do të kem mundësi, që të jap një kontribut edhe më të madh të dhënies së një pasqyre të 

qartë, se si të realizojnë marketingun digjital, cilat janë preferencat e publikut në marrjen e 

informacioneve dhe cilat kanale të marketingut janë më të përdorshëm tradicionale apo digjitale.  

Qëllimi i këtij hulumtimi është  të hulumtojë ndikimin dhe përdorimin e teknologjisë së re, 

e posaçërisht ato me qasje në internet në krahasim me marketingun tradicional, e njëkohësisht të 

studjojë mënyrën e marketingut digjital dhe intensitetin e  aplikimit nga ndërmarrje ndërtuese në 

Kosovë 

Objektivi i punimit 

Qëllimet e këtij punimi të masterit mbështeten në këto objektiva: 

- Të përshkruaje mënyrën e marketingut digjital dhe intensitetin e aplikimit nga 

ndërmarrjet ndërtuese në Kosovë; 

- Të identifikoje ndikimin që ka marketingu digjital te publiku/konsumatorët; 

- Të krahasojë marketingun tradicional me atë digjital që përdorin ndërmarrjet ndërtimore 

në Kosovë; 

 

Metodologjia 

Ky punim, fillimisht  përdorë metodën e kërkimit bibliografik, për të shpjeguar  nocionet 

dhe konceptet e marketingut digjital që do të përdoren për gjatë punimit, si dhe specifikat e 

marketingut digjital përball marketingut tradicional.  Kjo është bërë me qëllim të marrjes së një 

vështrimi objektiv të autorëve më kompetentë mbi temën që do ta trajtojmë gjatë punimit. Për këtë 

gjë do të shfrytëzojmë në veçanti edhe  metodën e krahasimit.  

Për  nxjerrjen e të dhënat mbi hipotezat e ngritura janë përdorë metodat si ajo kuantitative 

ashtu dhe kualitative, nëpërmjet takimit  ballë për ballë dhe nëpërmes telefonit (gjë që është mvarë 

prej rrethanave të Covid 19) me pronarët apo stafin përgjegjës për marketing të dhjetë 

ndërmarrjeve ndërtimore për marrjen indikatorëve të përgjithshëm: ndikimin e internetit në 

marketingun e ndërmarrjeve, mënyrën e realizimit të tij dhe punësimin e stafit përkatës.  Për të 

nxjerrë të dhënat mbi hipotezat e ngritura do të vëzhgohet përdorimi i marketingut digjital,  

internetit te ndërmarrjet ndërtimore në Facebook, pasi që një numër i konsiderushëm e përdorin, 

si nga ana e ndërmarrjeve po ashtu edhe e konsumatorëve. Pra, këtu janë marrë  parasysh vëzhgimi,  

i  periudhës 2017 deri 2021 të rrjetit social, Facebook te disa ndërmarrje në Komunat: Prishtinë, 

Gjilan, Suharekë etj. të cilat janë intervistuar, apo të themi gjatë takimit ju janë parashtruar disa 

pyetje. Pra, të dhënat e nxjerra si pëlqimet, postimet, shpërndarja e posteve, komentet negative  të 

ndërmarrjeve ndërtimore gjatë periudhës së përmendur më lartë janë  paraqitur në një tabelë dhe 

grafikon që të bëhen krahasime me takimet/intervistat e shkurta të zhvilluara me ndërmarrjet 

ndërtimore apo me rezultatet e anketës. 

Sa i përket anketës, pyetësorë janë dërguar tek menaxherët e marketingut dhe personat 

përgjegjës për marketing  të ndërmarrjeve ndërtimore në Kosovë, përfshirë këtu edhe 10 

ndërmarrjet ndërtimore të përzgjedhura për mostër. Pyetësorët janë shpërndarë në mënyrë 

elektronike me kërkesë të ndërmarrjeve por, edhe me kopje fizike për të matur efektin e 

marketingut digjital te ndërmarrjet ndërtimore. 

Pas grumbullimit të rezultateve nga pyetësorët, rreth kategorive të mediave sociale që 

përdoren më shumë, arsyeve të përdorimit, kategorizimin e përdoruesve sipas aktiviteteve të tyre 

në media sociale, etj.  janë analizuar dhe interpretuar të dhënat përshkruese. 

 

Pyetjet që shtrohen: 

1. Si e aplikojnë marketingun digjital ndërmarrjet ndërtimore në Kosovë? 

2. Sa e realizojnë marketingun digjital ndërmarrjet ndërtimore? 

3. Sa kanë të punësuar personel profesional për të realizuar marketingun digjital? 

4. A ndikon marketingu digjital/ i internetit në rritjen e numrit të konsumatorëve? 

Hipotezat: 

H1. Marketingu digjital te ndërmarrjet ndërtimore në Kosovë rrit numrin e konsumatorëve. 

H2. Marketingu dixhital është një proces shumë më i shpejtë dhe më i lirë krahas   marketingut 

tradicional. 

H3. Për ta realizuar me sukses Marketingun digjital, ndërmarrjeve ndërtimore iu 

duhet  personel me rikualifikim përkatës në marketing dhe teknologji. 

H4. Përmes marketingut digjital ndërmarrjet ndërtimore sigurojnë edhe konsumatorë nga jashtë 

vendit. 

Vështirësit dhe kufizimet  e punimit 

Gjatë trajtimit të temës së masterit janë identifikuar disa vështirësi dhe kufizime e që janë: 

1. Vështirësia e gjetjes së literaturës në gjuhën shqipe: 

Literatura në gjuhën shqipe,  posaçërisht, është mjaftë e limituar, që ishte sfidë, gjatë 

realizimit të punimit, sepse një temë e tillë pothuajse nuk ekziston në treg. Tjetër sfidë që vlenë 

të përmendet është qasja në të dhënat statistikore, sa i përket përdorimit të mediave sociale nga 

ana e ndërmarrjeve në periudha të ndryshme kohore. 

2.  Nxjerrja e informatave nga ndërmarrjet ndërtimore  

Procedurat e hulumtimit përmes pyetësorëve zakonisht janë konsumuese në kohë, që njëra 

prej vështirësive apo limitimit  përgjatë punës në terren mund të paraqitet, hezitimi i 

ndërmarrjeve ndërtimore që të kontribuojnë në plotësimin e pyetësorëve nga ana e 

konsumatorëve të tyre, po ashtu që të  japin informata rreth personave përgjegjës për media 

sociale. Vështirësi tjetër që duhet të përmendur gjetja e ndërmarrjeve ndërtimore me Facebook-

un aktiv për periudhën e vëzhgimit 2017-2021.  

3.Mos pranimi nga ana e ndërmarrjeve ndërtimore të intervistohen. 

Vështirësi që patjetër duhet të përmendet është mos pranimi nga ana e ndërmarrjeve 

ndërtimore të intervistohen edhe pse ka qenë qëllimi që sa më shumë komuna të përfshihen në 

hulumtim.  

 4. Informata e përgjithshme në Facebook 

Duhet patjetër të përmendin se ka informata gjenerale si ne ketë rast numrat e telefonit nuk 

janë të saktë tek disa ndërmarrje ndërtimore dhe ka qenë vështirë që të caktohet një takim 

paraprakisht. 

 

Rëndësia e temës 

Duke marrë parasysh zhvillimet e hovshme të ndërtimeve pas luftës në Kosovën, është e 

rëndësishme që të studiohen edhe mënyrat e avancuara të paraqitjes së ofertave të këtyre 

prodhimeve, e njëkohësisht të nevojave në ngritje të këtyre produkteve, pra ka qenë shumë  e 

nevojshme të hulumtohet kjo lëmi. Pra, është evidente, se kjo temë është shumë e rëndësishme,  

veçanërisht për ndërmarrjet ndërtimore, pasi që me këtë do të marrin një vështrim objektiv rreth 

preferencave të konsumatorëve karshi marketingut  tradicional dhe marketingut digjital. Po ashtu  

ky punim  do të kontribuoj edhe rreth njohjes së kërkesave të konsumatorëve, ku do të nxjerrim të 

dhëna të shumta, të cilat do t’u ndihmojnë ndërmarrjeve të shohin, se cilat informacione kanë 

pritshmëri më të madhe dhe cilat jo. 

Struktura e punimit 

Punimi do të ndahet në kapituj dhe nënkapituj të cilët do të japin detajet dhe hollësitë e duhura për 

të arritur deri te rezultatet. 

Në kapitullin e parë  do të bëjmë një shpjegim teorik mbi marketingun digjital, definimin e tij. 

Krahasimin e marketingut digjital me atë të internetit si dhe do të trajtojmë komponentet e 

marketingut të internetit. 

Në Kapitullin e dytë do të trajtojmë  çështjen e rëndësisë së konsumatorit, në hartimin e planit të 

marketingut, plotësimit apo ndryshimit të tij përmes teknologjisë së re, kryesisht me qasje në 

internet. Me fjalë të tjera, do të shtjellojmë edhe çështjen e marketingut digjital tek ndërmarrjet 

ndërtimore. Për ta realizuar këtë, do të identifikojmë raste konkrete ku ndërmarrjet përmes 

teknologjisë së re ( celular, tablet etj..) të plasojnë produktet e tyre në vend dhe jashtë vendit, duke 

ofruar  informata deri te konsumatori.  

Në Kapitullin e tretë do të bëhet shpjegimi i realizimit të marketingut digjital dhe do shtjellohen 

shtatë fazat e hulumtimit të marketingut të pasurive të patundshme: Zanafilla e idesë, Përpunimi i 

idesë, Realizueshmëria, Kontratat, Angazhimi , Ndërtimi dhe Përfundimi. 

Në Kapitullin e katërt do të prezantohen rezultatet e vëzhgimit të Facebook-ut dhe 

takimeve/intervistat e shkurta ballë për ballë dhe përmes telefonit me pronarët apo me stafin 

përgjegjës për marketing të ndërmarrjeve ndërtimore, në mënyrë që të kuptohet, ndikimi i 

internetit, portaleve, rrjeteve sociale, për marketingun digjital dhe sa kanë personel përkatës  për  

marketing. Si dhe të dhënat e analizuara të nxjerra nga Facebook-u për të njëjtat ndërmarrje 

ndërtimore. Si dhe do të interpretohen të dhënat e grumbulluara nga anketat e realizuara me 

konsumator për të matur efektin e marketingut digjital tek ndërmarrjet ndërtimore.  

Pas paraqitjes së këtyre të dhënave do të nxirren edhe përfundime mbi bazën e 

argumenteve, si dhe do të jepen edhe rekomandime të dala nga ky studim. 

